
 

Ambulatory Electroencephalogram (AMB EEG) 

Ambulatory EEG o EEG na Ginagawa Habang Nasa Bahay 

Ipinag-utos ng iyong doktor na ikaw ay sumailalim sa isang Ambulatory EEG. Ang EEG ay isang pagsukat ng 

elektrikal na aktibidad ng utak. Susukatin ng teknolohista ang iyong ulo at ilalagay ang mga electrode sa iyong anit 

gamit ang water-soluble na cream at natutunaw na adhesive tape. Ang iyong ulo ay babalutin ng gasa upang 

maprotektahan ang mga electrode. Tumatagal nang humigit-kumulang 45 minuto ang aplikasyon. Ang prosesong ito 

ay hindi masakit. Isusuot mo ang mga electrode pauwi at babalik ka sa susunod na appointment para alisin ito. 

PAANO MAGHANDA PARA SA AMBULATORY EEG: 

• KINAKAILANGAN ANG CREDIT CARD SA APPOINTMENT  NG PAGKAKABIT NG MGA 

ELECTRODE: Kailangan mong pumirma ng isang kasunduan sa pagpapahiram ng kagamitan kasama ang 

impormasyon ng iyong credit card. Maaari kang managot kung sakaling masira ang makina sa panahon ng 

pagsusuri. 

• HUGASAN AT PATUYUIN MABUTI ANG BUHOK: Huwag gumamit ng anumang produkto sa buhok. 

Hugasan ang iyong buhok nang maaga upang matiyak na ito ay tuyo bago ang pagsusuri. 

• ALISIN ANG LAHAT NG WIG, EXTENSION O WEAVE BAGO ANG APPOINTMENT. 

• KUNG MAAARI, MAGSUOT NG KAMISANG MAY BUTONES SA HARAP: Ito ay para maging mas 

madaling magpalit ng damit para hindi na kailangang isuot ang damit sa ulo at  sa mga kable ng electrode. 

• MAAARING MAGBAON NG SOMBRERO/SCARF/PANYO PARA TAKPAN ANG ULO: Dapat itong 

sapat ang laki upang matakpan ang ulo at lahat ng electrodes. 

• INUMIN ANG MGA KARANIWANG GAMOT: Maliban na lamang kung pinayuhan ka ng doktor na huwag. 

• AMBULATORY MACHINE/SHOULDER BAG: Sa gabi, ilagay ito malapit sa unan pero malayo sa gilid ng 

kama. Siguraduhing hindi ito mahuhulog mula sa iyong kama sa gabi. 

KINAKAILANGAN MONG MAGTALA SA ISANG ACTIVITY LOG SA BUONG PANAHON NG 

PAGSUSURI. ISULAT ANG MGA GAWAIN TULAD NG PAGKAIN, PAG-INOM NG GAMOT, 

PAGTULOG AT MGA KAKAIBANG SIMPTOMA O MGA ABNORMAL NA EPISODYO TULAD NG  

MGA KOMBULSYON. 

Makukuha ang  iyong ulat sa loob ng 2–3 linggo. Pakitawagan ang iyong doktor para sa mga resulta. Available and 

mga kopya sa pamamagitan ng iyong doktor. Kung may anumang problema o katanungan ka sa oras ng opisina 

(8am–4pm), tumawag sa opisina sa (760) 631-3000. 

PARA SA 48 ORAS AT 72 ORAS NA PAGSUSURI LAMANG: 



PALITAN ANG BATERYA BAWAT 24 ORAS 

• Buksan ang takip sa likod ng makina 

• Itapon ang lumang baterya 

• Ilagay ang bago ayon sa diagram 

Mga Alituntunin at Limitasyon ng Ambulatory EEG 

Lahat ng alituntunin ay kailangang sundin sa buong 24, 48, o 72 oras ng pagsusuri. 

• Kung may electrode na matatanggal o maaalis, HUWAG subukang ikabit muli. Hayaan lamang ito. 

• Bawal maligo, lumangoy o magbabad sa paliguan (pwede ang sponge bath). 

• Bawal ang mabibigat na aktibidad o ehersisyo na nagdudulot ng pagpapawis. 

• Panatilihing tuyong-tuyo ang EEG equipment sa tubig, singaw, o ulan. 

Pagkain: 

• Bawal ngumuya o sumipsip: ng tabako, chewing gum, buto ng mirasol na may balat, matitigas na kendi, lozenges, 

o mint. 

• Bawal uminom ng sobrang dami ng caffeine. Hanggang 2 tasa ng kape (16 oz) bawat araw lang, walang energy 

drinks. 

• Sa pangkalahatan, i-minimize ang pagnguya ng pagkain hangga’t maaari. Puwede kang kumain nang regular, 

ngunit dapat iwasan ang pagkain o pagnguya kung hindi kinakailangan. 

Telepono: 

• Kung magsasalita sa telepono, gamitin ng speaker phone. Huwag ilapit ang telepono sa ulo. Dapat ito’y nasa 

distansya ng isang braso sa lahat ng oras. 

• Limitahan ang pagpapadala ng text. (1–2 minsan-minsan ay okay, huwag tuloy-tuloy.) 

• Huwag gamitin ang cellphone habang nagcha-charge. 

• Bawal ang paggamit ng headphones/ear buds. 

• Ang iba pang gamit ng telepono ay pinapayagan basta ito ay nasa distansya ng isang braso. 

Elektronika at Kagamitan: 

• Panatilihin ang distansyang 4 na talampakan mula sa mga electronics na nakasaksak (maliban sa ilaw o gamit 

medikal). 

• Pwede lang gamitin ang laptop kung hindi nakasaksak. 

• Pwede ang TV o video games, pero huwag umupo o tumayo malapit dito habang naka-on. 

• Pwede gumamit ng tablet, e-book, cellphone, handheld video games, pero huwag habang nagcha-charge. 

• Huwag gumamit ng electric blanket. 

• Kung uupo sa electric recliner chair/sopa/kama o sofa, dapat itong naka-unplug. Kung hindi, iwasan ito. 

• Kung gagamit ng microwave, washing machine/dryer o ref, huwag tumagal sa tabi nito. 

• Iwasan hangga’t maaari ang iba pang elektronikong kagamitan. 

Pagkatapos ng Pagsusuri 

• Pagkatapos tanggalin ang mga electrode, maaaring may natirang cream o pandikit sa buhok. Maaaring tanggalin 

ito gamit ang shampoo at conditioner. 

• Maaaring magkaroon ng maliit na pulang marka sa anit. Ito ay sanhi ng presyon mula sa electrode. 

• Kung may sugat, panatilihing malinis at tuyo at gamutin gamit ang ointment na mabibili sa botika. 

• Ipaalam agad sa doktor kung lumala ang sugat. 

